
				এই পাতাটির মুদ্রণ সংশোধন করা প্রয়োজন। 
R6R ঐতিহাসিক চিত্ৰ ।
বঙ্গোপসাগরে কতিপয় জাহাজপ্রেরণেরও প্ৰস্তাব হইয়াছিল। নিকলসন ও স্তামিন বঙ্গোপসাগরে যুদ্ধ-জাহাজ পরিচালনের ভার প্রাপ্ত হন । নিকলসন প্রথমে ৪ শত সৈন্য লইয়া উপস্থিত হইয়াছিলেন । সেই সময়ে হুগলীর অধ্যক্ষ চাণকের নিকট ও ৪। শত সৈন্য ছিল ; এই ৮ শত সৈন্য মোগলাদিগের সহিত যুদ্ধে প্ৰবৃত্ত হয় । একটি সামান্য ঘটনায় উভয় পক্ষে বিবাদ বাধিয়া উঠে । ১৬৮৬ খৃঃ অব্দের ২৮ এ অক্টোবর তিন জন ইংরেজ সৈন্য হুগলীর বাজারে উপস্থিত হইলে নবাব সৈন্যের সহিত তাহাদের বিবাদ উপস্থিত হয়। ইহাতে ইংরেজ সৈন্যত্রয় অবমানিত ও আহত হইয়া ফৌজদারের নিকট নীত হয় কাপ্তেন লেসলি তাহদের উদ্ধারে অগ্রসর হইলে নবাব সৈন্য র্তাহাকে বাধ প্ৰদান করে । তাহারা বুরুজ হইতে ইংরেজদেগের নৌকা '2 জাহাজের প্রতি গোলা বর্ষণ আরম্ভ করে । এইরূপ গোলাবর্ষণে ইংরেজ কুঠীর চারি পাশের কুটীর প্রজ্বলিত হইয়া উঠে । * সেই সময়ে অধিকাংশ ইংরেজ সৈন্য চন্দননগরে অবস্থিতি করিতেছিল । তাহদের উপস্থিতির পূৰ্ব্বে কাপ্তেন রিচার্ডসন মোগল বুরুজ আক্রমণের জন্য প্রেরিত হন । তাহার পর ইংরেজ সৈন্যগণ চন্দননগর হইতে উপস্থিত হইলে কাপ্তেন আরবুথনট বুরুজ অধিকার করিয়া বসেন । ইংরেজাদিগের জয়লাভের সম্ভাবনা দেখিয়া ফৌজদার আবদুল মণি হুগলী হইতে পলায়ন করেন। এই অগ্নি-যুদ্ধে উভয় পক্ষের অনেক সৈন্য হত, আহত অনেক সম্পত্তি ভস্মীভূত হয়। ইংরেজকুঠীও ভস্মসাৎ হইয়া যায়। ইংরেজদিগের ৩ লক্ষ পাউণ্ড বা ৩০ লক্ষ টাকার ক্ষতি হয়। + ইহার পর ফৌজদার আবদুল গণি ওলন্দাজদিগের সাহাষ্যে ইংরেজদিগের সহিত সন্ধিস্থাপন করেন । তাহার বলে ইংরেজেরা আপনাদিগের অবশিষ্ট দ্রব্যাদি জাহাজে তুলিবার আদেশ প্ৰাপ্ত হন, ও নুতন সনন্দ না পাওয়া পৰ্যন্ত পুর্বের ন্যায় বাণিজ্যাধিকার লাভ করেন । হুগলীর বিবাদে ইংরেজ কোম্পানী জয়লাভ করিলে ও তাহারা নির্বিবাদে
ষ্টুয়ার্টের মতে নদীবক্ষস্থিত নিকলসন সৈন্যের গোলাবৃষ্টিতে ইংরেজ कूठीप्ङ অগ্নি
সংযোগ হয় । t
Stewart.

				 এই পাতা শেষ সম্পাদিত হয়েছে ০০:৩৯টার সময়, ৪ জুন ২০১৭ তারিখে।

